
1. SARRERA

Irakurgaien txosten honek, hainbat helburu dauzkala uste dut. Argiena eta lehenengoa,

irakasgaiaren inguruko oinarrizko testuak izanik, hau bera elikatzea eta aberastea dute

helburuetako bat. Bigarrenik, Garapen Pertsonalerako Plana elikatzea ere helburua dela

aipatuko dut. Izan ere, plan hau egiteko, hainbat gako emateko baliagarria izan zait, bai

kontzeptu desberdinak ongi ulertzeko, bai komunikazioaren arloko hobekuntzak nolakoak izan

behar diren jakiteko. Hirugarren eta azken helburu nagusi gisa, irakurtzea ohitura bihurtzea

duela helburu esango nuke. Baina ez edozein eratara irakurtzea, baizik eta, hainbeste hitz egin

entzute aktiboari lotuta, irakurtzerakoan ere, aktiboki egitea; irakurtzen duguna ulertu, honen

ingurua hausnartu eta azkenik ondorio batzuk ateratzeko.

Lanak jarraituko duen egitura, ondorengoa da: hasteko, irakurtzen ari zaren sarrera dauka.

Jarraian, testuen inguruko laburpena, buru-mapa, eta azkenik, irakurritakoaren inguruan

egindako gogoeta bateratu bat.

2. TESTUAK

2.1. ‘LAS COMUNICACIONES NUESTRAS DE CADA DÍA’ (Marquez, Maria A., 2005: 7-28)

Maria Del Aguila Marquez dugu testu honen idazlea. Eta bertan, izenburuak dioen moduan,

egunerokotasunean dauzkagun komunikazio egoerez eta moduez jarduten du.

Hasteko, etorkizuneko gizarte langileen jardunerako, komunikazioaren trebetasunak hobetzea

garrantzitsua dela azpimarratzen da. Horrez gain, hitzek daukaten indarra goraipatzen du; gugan

eta besteengan, sekulako indarra daukatela, eta horregatik, garrantzitsua dela sedukziorako

mekanismoak lantzea. Bai, erabiltzailearen pentsamenduan eragiteko, bai ezinegonetatik

askatzen laguntzeko edota etikoki gidatzeko.

Honen inguruan, hau da, komunikazioaren beraren inguruan hausnartzea, jardun

profesionalerako funtsezkoa da. Ekintzak, jarduerak, hitzen bitartez egiten dira askotan, eta



hauek, beharbezala erabiltzeak garrantzia du, hitzek harreman sozialetan duten botereaz ohartu

eta darabilgun hitzezko lengoaia zaindu behar dugu.

Testuak, hitzekin hainbat gauza egin daitezkeela aipatzen du; hauen artean:

- Erabiltzailearen pentsamenduan eragin

- Erabiltzailea ezinegon eta beldurretatik askatu

- Egoera berrietara iristeko etikoki gidatu

- Hitzekin ekintzak egiten dira, ezinbestekoa da lengoaia ondo erabiltzea bete nahi diren

helburuen arabera

- Beste pertsonaren autoestima altxatu edota hondoratu

Gizarte langilearen egitekoak, berriz, hauek dira: Marquezek dioenaren arabera, hauek dira

gizarte langilearen egitekoak:

- Komunikazioaz hausnartzea , harremanetarako trebetasunak hobetuz

- Linguistikaren lanketa, komunikazio arazotsuak saihesteko, teknika linguistikoak

ezagutzea

- Hitzen bidez esaten duena kontrolatzen ikastea

- Ahotsak eta soinuak duten garrantziaz ohartzea

2.2. ‘BESTEEN PERTZEPZIOA HARREMANETAN’ (Haranburu, Mikel, 2003: 15-36)

“Besteen pertzepzioa harremanetan”, Mikel Haranburuk 2003an argitaratu zuen liburu bateko

atal bat da. Liburua “Giza harremanak: komunikazioaren psikologia, psikoanalisia eta

atxikimenduaren teoriaren ekarpenak” da. Beste testu batzuek egiten duten moduan, honek ez

du elkarrizketarik edota lekukotasunik.

Testuak, pertsonen arteko komunikazio prozesuan, bi maila bereizi ohi ditugula dio: eduki maila

eta harreman maila. Edukia, prozesaketa digitala dela esan dezakegu, eta harremana aldiz,

prozesaketa analogikoa. Bi bidetatik mezu kontrajarriak datozenean, gehienetan, mezu

analogikoak, indargabetu egiten du mezu digitalak dioena. Aldiz, mezuak bat egitean, ondorio

zentzudun eta positiboak irteten dira bertatik.



Ez berbazko jokaera oro, komunikazio bezala uler badaiteke ere, igorleak nahita egindako

ekintzek bakarrik osatuko lukete komunikazioa. Hartzailea bera izango da, jokaera, mezu

bihurtuko duena.

Gizakiak ez du pentsatzen duen guztia esaten, pentsatzen duena ezagutzeko bere gorputz

hizkuntzara jo behar da. Bada norberak ezagutzen ez duen zati bat, besteek ezagutzen dutena.

Errealitate ezezagunaren alderdi ezkutuak ezagutzeko baliatzen gara ez berbazko hizkuntzaz.

Ez berbazko komunikazioaren alderdi desberdinak aipatu eta azalduko ditugu jarraian.

1. KINESIKA: Gorputzaren keinuek, jarrerek eta adierazpenek osatzen dute. Hauek aztertu,

egiten ditu kinesikak, baina ez unitate antolatu gisa, egitura antolatu gisa baizik.

Kineak edo mugimendu txikiak, kinematan antolatzen dira. Kinemak, berbazkoa ez den

komunikazioaren oinarriak dira. Azken hauek, kinemorfetan antolatzen dira, hauek

komunikazioaren egitura zabalagoak dira. Adib: Begi itxiak + bekain zimurtua = tristura.

Gorputzaren jarrerekin, eduki afektiboei buruzko informazioa jasotzen dugu, batez ere

beste pertsonarengandik. Baina gorputzaren keinuen artean, batzuk bereizten dira

Ekman eta Friesen (1981), Efronen (1972) arabera:

- Esanahi espezifikoa duten keinu enblematikoak, hitzezko itzulpen zuzena duten

ezberbazko ekintzak. (agurtzeko eskua mugitu)

- Esaten ari dena ilustratzeko keinu ilustratzaileak: Esaten ari dena ilustratzeko, hitz

edo esaldi bat azpimarratzeko, objektuak seinalatzeko, gorputzaren ekintza bat

irudikatzeko.... (estua dela esateko, esku biak elkarren ondoan jartzea)

- Solaskideen arteko elkarreragina arautzen duten keinu arautzaileak: hitz egiten

hasteko, jarraitzeko edo amaitzeko, errepikatzeko,txanda uzteko, presa emateko…

erabili.



- Premiak asetzeko, sentimendu eta emozioak kontrolatzeko, harreman sozialak

garatzeko eratu diren keinu moldatzaileak.

- Afektu erakusketa: aurpegia da afektuen erakusketarako gune garrantzitsuena.

2. BEGIRADA: Gorputzaren jarrerekin eduki afektiboei buruzko informazioa jasotzen dugu

batez ere beste pertsonarengandik. Ikusmen menderakuntzaren joera = hitz egitean

begiratu / entzutean begiratu. Menpeko pertsonek entzuten ari direnean gehiago

begiratzen dute hitz egitean baino. Objektu erakargarri batek begi niniak dilatatzen

dituen heinean, erasokortasunak eta indiferentziak txikitu egiten ditu.

3. BESOAK, ESKUAK ETA HATZAK: Hitz egitean eskuak aurpegira eramaten dituenaz

gehiegi ez fidatzea hobe da. Esku-ahur irekiez hitz egiten duenak ezer gordetzekorik ez

duela adierazten du. Besoak gurutzatzean, keinu negatiboa egin ezkero, gertatzen denari

buruz irekia ez dagoela adierazi. Beraz, besoak gurutzatzea defentsa jarrera izan daiteke.

4. HANKAK ETA OINAK: Hanka bat bestearen gainean gurutatzen du urduri, herabe edo

erasoa sentitzen denak.

- PARALENGOAIA: Ahotsaren tonu zorrotza emozioaren inhibizioaren erakusle da.

Hitzezko jarrera esplizituetan oinarrituta baino errazago antzematen dugu ahotsaren

intonaziotik pertsonen arteko elkarreragina nolakoa den. Gure ahotsaren abiadurak,

ozentasunak eta tonuak, jendearen arreta errazago geureganatuko baliabide dira,

adibidez.

- PROXEMIKA: ESPAZIOA ETA KOMUNIKAZIOA: Espazioaren okupazioari buruzko

ohiturak azkar geureganatzen ditugu gizakiok. Gizakiak badu lurraldetasun sentimendu

bat, lur eremu jakin batekiko identifikazio mota bat, eremu horretan sartu nahi dutenen

aurrean, jabetza eta babes jokaerak hartzen ditu.

Espazio pertsonal hori ez da guztiongan berdina: Norberak bere lurraldea markatzearen

helburua, besteek okupatua bezala ezagutu dezaten lortzea da.



Norbere espazio pertsonalean besteek egiten dituzten sarreren aurrean sortzen den

erreakzio maila da iragazkortasuna.

Espazio pertsonal zabala dutenek, nekez onartuko dute beren espazio pertsonalean

sartzea, espazio pertsonal txikikoek, beren espazio pertsonalaren zeharkatzea errazago

onartuko dute. Espazio txikiegian bizi beharrak arazo psikologikoak eragiten ditu.

Bestearen onarpena lortu nahi badugu, harekiko distantzia txikitzen dugu. Aurreko

pertsona maitekorra dela uste badugu, hurbilago jartzen gara.

- USAIMEN BIDEZKO KOMUNIKAZIOA: Emakumeek intentsitate handiagoz hautematen

dituzte usainak. Usaimen gaitasuna gizabanako batengandik bestearengana eta sexutik

sexura aldatzen da.

- GORPUTZAREN ITXURA: Pertsona baten erakargarritasun fisikoak eragin indartsua du

pertsona horrek sorrarazten duen inpresioan. Harremanak iraunkorrak direnean

erakargarritasun fisikoa bezalako gauza egonkorrek garrantzia galtzen dute eta ezaugarri

dinamikoagoek garrantzi handiagoa hartzen dute.

Pertsona erakargarriak sinesgarritasun handiagoa izango du erakargarria ez denak baino.

- .JANZKERA: Behatuek eta epaileriek elkar ezagutzen dutenean, jantziak ez dauka

hainbesteko eraginik hauteman eta ebaluatzeko garaian, baina bai ordea ezezagunak

direnean.

- HAPTIKA: Ukipen gutxirekin hazitako haurrek nekezago ikasten dute ibiltzen eta hitz

egiten. Ukimenaren bidez gauza ezberdinak ager daitezke: Ukimen profesionala,

kortesiazkoa, maitasunezkoa, kitzikapenezkoa… Zenbat eta ukipen gehiago gertatu,

laguntzaileen ebaluazioak positiboagoak izan ziren.



- INGURUNEAREN PERTZEPZIOA: Komunikazio harremanetan inguruneak duen

garrantzia nabaria da.  Ingurune ezberdinek gauza ezberdinak adierazten dituzte.

2.3. 'EMAKUME DESHARAGIZTATUA‘, (Sacks, Oliver, 2008: 59-70)

“El hombre que confundió a su mujer con un sombrero” liburutik ateratako atala dugu hirugarren

testu hau. 2008.urtekoa da, eta Oliver Sacks da idazlea.

Testu honetan, ez hitzezko komunikazioaren inguruan hitz egiten da, zehatzago, gorputzeko

komunikazioaz. Hasieran, gorputzen inguruko jakintza murriztu batekin konformatu garela

aipatzen da, hauek diren konplexuak kontutan hartzen ez dugula dio. Lehen emakume

desharagiztatuaren egunerokotasuna du ardatz. Kasu zehatz bat azaltzen da, emakumea bera

nola doan okertzen, eta bere buruarekiko zer sentitzen doan jakiten dugu.

Gure testuko protagonistak Christina du izena. Gaztea da, emakumea, bi haurren ama. Inoiz ez

zen gaixorik jarri, egun hura iritsi zen arte; ebakuntza bat egingo ziotela jakin zuen arte.

Momentu hartan, eta ebakuntza arriskutsua ez zela jakinda ere, estresatzen hasi ze

ebakuntzaren bezperan. Egun honetan, bere gorputzarekiko kontrola nola galtzen duen amesten

du. Mediku bati kontatzen dio berehala, eta honek antsietatearen ondorio dela esaten dio. Hala

ere, estresak, ezinegonak, berdin jarraitzen du. Ebakuntzaren egunean, emakume desharagiztatu

sentitzen dela ahozgoratzen du. Hortik aurrera, bere gorputzaren kontrola galtzen du;



zentzumenek funtzionatzeari uzten diote, eta honen aurrean, ebakuntza atzeratzea erabakitzen

dute, ikertzen duten bitartean.

Aste batzuk pasa ondoren, desharagiztatu sentimenduak bertan jarraitu arren, hobekuntza

batzuk nabaritzen hasten da, edota behintzat bizitzeko baldintza hobeak edukitzen hasten da.

Ospitaletik, etxera itzultzean, ez du inolako babestik aurkitzen.

Kasu konkretu honen amaieran, Christina ohartzen da ez dagoela bakarrik honen aurrean, eta

badaudela bere sentimendu antzekoak dituzten pertsonak.

2.4. ‘BIHOTZETIK EMATEA’, (Rosenberg, Marshall B., 2020: 33-48)

“Komunikazio ez bortitza” liburuko, “Bihotzetik ematea” atala dugu aurrean. Liburua, askotan

aipatu dugun Marshall Rosenbergek idatzi zuen 2020an. Atal asko sakontzen dituen arren,

Komunikazio Ez Bortitzea sakontzen du (KEB).

Hasiera batean, komunikazioaren garrantzia azpimarratzen du, ez soilik komunikazio mota

batena. Jarrera egokia, osotasunean kokatzen du. Orokorrean, KEBk, bere baitan, errespetua,

arreta, enpatia,... erabiltzea exigitzen du.



KEB, ez da egiten bakoitzak barnera dezan. Egiten da onuragarria delako bai praktikan jartzen

dutenentzat, bai praktikan jartzen horretatik zuzenean irabazten dutenentzat; hau da,

hartzaileentzat.

Aipatu dugu, errespetua oinarri duela, eta beraz, guztiz gaitzetsita daude gatazkak, kezkak,

jarrera irrespetuosoak,... Hauekiko haustura bat eman behar da, zintzotasunez jokatu beahr

dugu. Noski, hau sustatzen saiatzeak, ez du esan nahi zurekin harremanduko diren pertsona

guztiek zure indar berdina egingo dutenik.

Prozesuan, 4 osagai azpimarragarri daude:

- Behaketak

- Sentimenduak

- Beharrak

- Eskaerak

Aipatutakoa, komunikazio estratu desberdinetara hedatu daiteke; izan familiara, izan eskolarra,

lagunetara,...

Gainera munduan zehar erabilitako teknika da, maila eta modu desberdinetan, bereziki gatazken

konponbideetan.

2.5. ‘EBALUATU GABE BEHATZEA’, (Rosenberg, Marshall B., 2020: 61-72)

Marshall Rosenberg-ek idatzitako testu hau, “Komunikazio ez bortitza” lanetik dago aterata, eta

izenburuak dioen moduan, ebaluatu gabe behatzearen inguruan hitz egiten du.

KEB-k hainbat osagai dauzka. Lehenengoa eta garrantzitsuenetakoa: ebaluatzea eta behatzea

gauza desberdina dira. Ebaluatu, modu desberdinetan egin daiteke noski, zentzumen

desberdinak erabiliaz: entzumena, ikusmena,... Behaketa eta ebaluazioa konbinatuz gero, hauen

potentzialitatea asko jaisten da. Behatzerako garaian, ebaluatu ere egin ezkero, behatua den

pertsonak kritikatu egin dezake behatutakoa, objektiboa izan ez dela adieraziz, adibidez.



Komunikazio Ez Bortitzak, ez gaitu objektibo izatera behartzen, bereizketa baten eskera egiten

du ordez. Aldakorra den errealitatea azaltzeko, hizkuntz estatiko eta atzeratua erabiltzea

zentzugabea da,

J. Krishnamurti filosofo indiarrak zioen, gizakiaren adimenak goia joko zuela ebaluatu gabe

behatzen ikastean. Orokorrean, oso zaila zaigu inolako iruzkin, kritika edo ebaluazio egin gabe

behatzea.

Testuaren beste zati batean, pasadizo bat kontatzen da, eta bertako irakaspen nagusiena

ondorengoa da: behaketa ebaluaziotik bereiztea oso zaila da, eta are gehiago gazte-gaztetatik

ikasten ez bada. Izan ere, zaila da behin ongi errotutakoa aldatzea,

Testuan bertan, behaketa, ebaluazioarekin nahastuta ala nahastu gabe noiz dagoen argitzeko,

taula bat aurki dezakegu, zeinetan adibide desberdinak agertzen diren.

Testuko taularen zati bat.

Beti, inoiz ez edota aldiro hitzek, esanahi garrantzitsua dute, ongi erabiliak badira. Behaketa

batean, maiztasuna adierazteko momentuan adibidez. Askotan, ordea, hitz hauek gehiegikeriaz

erabili ohi dira, gure iritzia bertan plazaratzen delarik. Erabili daitezkeen hitz guztien artean,

sarritan eta gutxitan dira arazo gehien sor ditzaketenak.

Behaketak, unearen eta testuinguruaren arabera, formaz aldatzen doaz, kasu bakoitzak dauzkan

beharretara egokitu, eta ahalik eta behaketa objektibo eta efektiboena izateko aburuz.



2.6. ‘SENTIMENDUAK IDENTIFIKATU ETA ADIERAZTEA’, (Rosenberg, Marshall B., 2020:
73-86)

Azkenik, Marshall Rosenbergen Komunikazio ez bortitza liburuko azken atala daukagu:

Sentimenduak identifikatu eta adieraztea. May psikoanalistak dioenez, pertsona heldu batek,

bere sentimenduak nahi eta behar beste garatzeko zein esateko gaitasuna du, gehiengoak

aurkakoa pentsatu arren. Psikoanalista honen pasadizos beterik dago testua, hauek teoria

justifikatzeko baliatzen ditu.

Testu honetan, KEB bi osagai nagusiak, ebaluatu gabe behatzea, eta sentimenduak adieraztea

direla azpimarratzen da. Ebaluatu gabe behatzeaz, aurreko testuan jardun dugunez, oraingoan

sentimenduak adierazteak daukan garrantziaz hausnartuko dugu.

Hasteko testuan, adierazi gabeko sentimenduek, kostu handiak dauzkatela aipatzen da. Izan ere,

komunikazio on bat ez dagoenean, beti dago zerbait ongi aterako ez dena. Adibidez,

sentimenduak denboran zehar adierazi gabe edukiz gero, eta halako batean, modu desegokian



eztanda egin ezkero, pertsonaren bat iraintzeko gogoa eduki dezakegu. Gehienetan, sentitzen

duguna baino zabalagoa izan ohi da gure irainek diotena.

Kasu konkretu bat aipatzen da testuan, nola askotan, umeak garenean, zentzumenen inguruan

hitz egiten den, edota gogoeta zuzenaren inguruan, baina ez ordea sentimenduen inguruan.

Modu honetan, sentimenduak alboratuz, testuan aipatzen den moduan mutilak ez dira

beldurtzen esaldiarekin, jadanik ume askoren sentimenduak mugatzen ari gara.

Sentimenduak, ez dira garrantzitsutzat hartzen bizitzako esparru desberdinetan, eta askotan,

beste pertsona batzuen usteen baitan norabidetzen dugu gure bizia.

Garrantzitsua da ere, sentimenduak eta iritziak desberdintzen jakitea. Gure sentimenduen

arabera, batzuetan, iritziz alda dezakegu.

Hala ere, badaude hainbat lanbide zeinetan sentimenduak ez adieraztea, positibotzat hartzen

den, adibidez, segurtasun indarretan. Testuan, ordea, zaurgarritasuna erakustea, lagungarria ere

izan daitekeela argi irakur dezakegu.

Berriro ere, hizkuntzaren garrantzia azaltzen zaigu. Oraingoan, sentipenak eta sentimenduak

desberdintzeko zailtasunak sor daitezkeela batzuetan dio testuak. Erabiltzen dugun hiztegia,

askotarikoa eta aberatsa izatea komeni da, sentimenduak behar bezala adierazteak, dena

errazten baitu. Gure sentimenduak ongi identifikatzen, azaleratzen ikasi behar dugu. Euskaraz ez

da beharrezkoa sentitu hitza erabiltzea, sentimenduez ari garenean.

Zer pentsatzen dugun garela eta zer sentitzen dugun bereizten ikasi behar dugu



3. IRAKURLEAREN GOGOETAK

Hasteko, aipatuko dut, testu hauek oso interesgarriak direla komunikazioaren munduan sartzen

ari garenontzako. Termino edota kontzeptu desberdinak modu egokian azaltzen dira, adibide

argiak ikus daitezke gainera.

Kontzeptuak jadanik aipatu ditudanez, hizkuntzaren inguruan hausnartzen hasiko naiz. Izan ere,

gaur egun, eta testu desberdinetan aipatu den moduan, tresna inperfektua da hizkuntza gaur

egun. Ez dugu, behar bezala erabiltzen; ez dakizkigu termino asko ongi erabiltzen, eta noski,

konplexutasun handiko mundu bat, hitz gutxirekin azaltzea, ezinezkoa da.

Sentimenduak azaleratzeari dagokionez, behar beharrezkoa ikusten dut honen inguruan

jardutea. Ados baitnago, testu batean ateratzen zen ondorio honekin: ez badira sentimenduak

behar bezala eta behar den momentuan azaleratzen, komunikazio egokirako oztopo izugarri

bilakatzen dira.

Anekdota desberdinak irakurtzea ere oso interesgarria izan da, beti baita onuragarria eta askoz

ere gertukoagoa, adibideen bitartez gauzak ulertzea.

Ebaluatu gabe behatzeari dagokionez, nire Garapen Pertsonalerako Planean presente eduki

dudan zerbait izan da. Benetan zaila da kritikotasunaren puntu egokia aurkitzea. Ez kritikoegia

izatea, ezta ezer zalantzan jartzea ere. Beneta interesgarria iruditzen zait gai hau, eta honen

inguruan sakontzen jarraitu nahi dut. Benetan iruditzen zaidalako, etorkizunean izango naizen

Gizarte Langilearentzat behar beharrezkoa izango dela, erabiltzaileak epaitu gabe lan egitea.

Gogoeta orokor honekin, konturatu naiz, benetan baliagarria izan zaidala gai hauek lantzea. Bai

pertsonalki, pertsona bezela nire harremanak hobetetzera bidean, eta beraz, hauetan

komunikatzeko modua hobetzera bidean, nire Garapen Pertsonalerako Plana elikatzeko

baliagarria izan zaidalako. Bai, aipatu dudan moduan, irtenbide profesionalerako

prestakuntzatxo baten moduan. Bai, irakurketa aktiboa lantzerako orduan, eta orokorrean,

komunikazioaren arloaren inguruan gehiago jakiteko gogoa sorrarazterako garaian.




